
LAQGHA TAL-LOKALITA’ 2006
Minuti tal-laqgħa tal-lokalita' 2006 li saret nhar it-Tnejn 13 ta' Frar 2006
 Fl-uffiċċju tal-Kunsill Lokali Nadur

Il-Laqgha bdiet fis-7:00 ta' filgħaxija

-----------------------------------------------------------------------------------------------------------


Preżenti għal-laqgħa kien hemm is-sindku, Dr. Chris Said li mexxa l-laqgħa, il-viċi sindku, Miriam Portelli, il-kunsilliera Maria Natoli, Jonathan Buttigieg, Andrew Muscat s-Segretarju Eżekuttiv Rita Mifsud Attard  u  14-il persuna oħra.


Is-Sindku beda l-laqgħa bit-talba u ta spjegazzjoni għaliex issir il-laqgħa pubblika.    Il-Kunsill diġa għamel draft budget għas-sena finanzjarja 2006/07 għalkemm il-Kunsill għadu ma jafx l-allokazzjoni tiegħu.  Barra d-dħul tal-allokazzjoni il-Kunsill ser ikollu income wkoll mis-self ta’ flus li ser jieħu mill-bank sabiex jitlesta l-bini ġdid tal-Kunsill.  Il-Kunsill ser jieħu fondi mingħand il-MEPA għar-restawr tat-Torri Sopu kif ukoll għax-xogħol ta’ resurfacing ta’ Triq San Blas.  Il-Kunsill jiġbor ammont kbir minn sponsors u għandu pendenti tminn applikazzjonijiet għall-fondi tal-UE.   Barra dawn il-Kunsill qiegħed f’diskussjonijiet mal BOV dwar skema ta’ għajnuna għall-ġonna u mal-MTA għal aċċess aħjar għal bajja ta’ San Blas.


Attivitajiet Kulturali.  Din is-sena l-Kunsill beda proċedura sabiex l-attivitajiet kulturali li jsiru fin-Nadur mill-Kunsill jibdew isiru self-sufficient.  Din is-sistemma diġa ħadmet f’diversi attivitjiet u ser tiġi mwettqa f’attivitajiet oħra li qed jiġu  ppjanati.


Proġetti Pendenti.  Meta l-bini ġdid tal-Kunsill ikun lest l-uffiċċju preżenti ser jintuża sabiex issir estensjoni tal-librerija pubblika.  Il-Kunsill flimkien man-Nadur Youngsters F.C. u l-Ministeru għal Għawdex qed jagħmlu l-ground tal-Football bit-turf artifiċjail.  Dan huwa l-bidu ta’ proġett kbir li jinkludu faċilitajiet sportivi, flimkien ma gym, parking u sala u restaurant.

Berga.  Il-Kunsill qed jirranġa sabiex il-berġa tan-Nadur titnizzel fis-salar t’isfel fl-istess bini sabiex tkun aktar aċċessibli.  Dan ix-xogħol qed jiġi finanzjat mill-Kunsill bl-għajnuna tal-Ministeru għal Għawdex li qed jibgħat il-ħaddiema tiegħu.  Il-kamra ta’ fuq fejn bħalissa qed tintuza bħala berġa ser tintuza bħala lecture room (fejn isiru l-korsijiet).


Torri Sopu.  Ir-restawr tat-Torri Sopu huwa lest.  Fadal xi affarijiet żgħir.  L-Inawgurazzjoni ta’ dan il-proġett ser issir fit-18 ta’ Ġunju.  Dan ix-xogħol sar bl-għajnuna finanzjarja ta’ Din l-Art Ħelwa u l-MEPA.


Resurfacing ta’ Toroq.  Ser issir aktar xogħol ta’ resurfacing.   Hemm ippjanati li jsiru Triq Cimcem, Triq il-Knisja (parti) u Triq it-Tramuntana (parti).  


Suġġerimenti u Lmenti.  Maria Portelli ta’ Triq San Gwann ilmentat dwar il-periklu li hemm ta’ traffiku  fi Triq San Gwann.  Hi ssuġġerit li din it-Triq issir one way jew no parking.  Is-Sindku  spjega li mhux faċli li tagħmel toroq one way u dawk li kienu saru b’din is-sistema mill-Kunsill kollha tneħħew.  L-anqas hu faċli li tagħmel no parking.    Mario Cassar ta’ Triq il-Knisja lmenta dwar in-nuqqas ta’ monument fil-gnien ta’ l-Iskola (fil-kantuniera ma’ Triq it-Tramuntana).  Hu talab sabiex il-plakka tal-irħam titneħħa u ssir xi ħaġa oħra.  F’dan il-post suppost kien hemm monument tal-gwerra iżda qatt ma tlesta.   Joe Said ta’ Triq Dun Gorg Preca talab sabiex Triq 13 ta’ Diċembru tittranġa.  Is-Sindku spjega li din it-triq kienet qeda tiġI kunsidrata sabiex jsir embellishment kbir fiha kif jixraq peress li din hija c-ċentru tar-raħal.  Pero peress li saret ħafna ħsara din is-sena mill-maltemp hemm bżonn li ssir xi ħaġa urġenti.  Għalhekk il-Kunsill irrid jikkunsidra x’tip ta’ xogħol ser issir fiha.   Raymond Vella talab x’sar mir-rapport tat-traffic management.  Il-Kunsill għadu kif xtara mountable roundabout biex titwaħħal fil-kantuniera ta’ Triq Rabat, St. Koronatu, Ħanaq u Knisja.  

Il-laqgħa ntemmet fid-9:00 p.m.

Dr. Christopher Said, Sindku                                  Rita Mifsud Attard, Segretarju Eżekuttiv

